
flugmál, flugleiðsögukerfi og flugvelli. Upplýsingar er varða alþjóðaflug og aðflugskort 

skal rita á ensku. 

3. gr. 

Í 2. deild (Reglur um loftferðir) er samantekt um helstu lög og reglur er snerta loftferðir, 

rekstur loftfara, flugvelli og flugumferð ásamt þeim alþjóðlegu skuldbindingum sem Ísland 

hefur gengist undir, hvort sem er með milliríkjasamningum eða skuldbindingum samkvæmt 

samningnum um Evrópska efnahagssvæðið. 

Umfangsins vegna er heimilt að takmarka efni við það sem helst snertir flugöryggi. 

4. gr. 

Í 3. deild (Ákvarðanir Flugmálastjórnar Íslands) eru birtar upplýsingar um ákvarðanir 

sem teknar eru á grundvelli 140. gr. laga um loftferðir nr. 60/1998 og reglna settra samkvæmt 

þeim sem almennt gildi hafa en birtast eigi í Stjórnartíðindum. 

Flugmálastjórn ákvarðar hvort efni skv. 1. mgr. skuli birta á íslensku eða ensku og skal 

setja sér verklagsreglur þar um. Heimilt skal að birta tæknilega staðla á ensku eingöngu. 

5. gr. 

Allir handhafar flugrekstrarleyfa og flugkennsluleyfa skulu vera áskrifendur að 

flugmálahandbók Flugmálastjórnar Íslands. Flugmálastjórn er heimilt að telja fullnægjandi 

tölvukost og aðgang að Lýðnetinu (Internetinu) jafngildan áskrift að 2. og 3. deild. Handhafa 

skírteinis flugmanns er rétt að vera áskrifandi að 1. deild flugmálahandbókar, eða hafa aðgang 

að henni hjá atvinnurekanda sínum. 

6. gr. 

Reglugerð þessi, sem sett er með stoð í 140. gr. laga nr. 60/1998 um loftferðir, 

öðlast þegar gildi. 

Samgönguráðuneytinu, 5. maí 2000. 

Sturla Böðvarsson. 

Halldór S. Kristjánsson. 

Nr. 327 3. maí 2000 

GJALDSKRÁ 
Hitaveitu Hveragerðis. A-hluti. 

I. gr. 

Almennt. 

Gjaldskrá þessi gildir fyrir veitusvæði Hitaveitu Hveragerðis (HH). Gjaldskráin tekur 

til afhendingar og sölu hitaorku, sbr. reglugerð fyrir HH, nr. 320/2000. 

Gjaldskráin skiptist í tvo hluta: 
A-hluta sem fjallar um almenna skilmála fyrir afhendingu hitaorku og jarðgufu á 

veitusvæði HH. Í þessum hluta er einnig skilgreining á gjöldum fyrir hitaorku og jarðgufu, 

fastagjaldi, heimæðagjöldum, tengigjaldi og innheimtugjaldi auk annarra ákvæða. 

B-hluta sem sýnir gildandi verð fyrir hitaorku eða jarðgufu og önnur gjöld á hverjum 

tíma.

2. gr. 

Gjöld fyrir hitaorku. 

2.1 Notkun á hitaorku eða jarðgufu. 

Hitaveitutaxtar skiptast í tvo þætti, orkugjald og fast gjald. 

Orkugjald skv. taxta A.1 greiðist fyrir hvern mældan rúmmetra af heitu vatni (kr/m“). 

Þeir notendur sem fá heitt vatn úr dreifikerfi Í greiða vatnsgjald skv. taxta A.l. 

Orkugjald skv. taxta A.2, A.3 og A.4 greiðist fyrir hvern fermetra í samþykktu húsnæði 

(kr/m? húss á ári). Þeir notendur sem fá heitt vatn eða jarðgufu úr dreifikerfi Il eða Il 

greiða orkugjald skv. taxta A.2 eða A.3. 
Sé um nýtt hús að ræða hefst innheimta orkugjalds þegar húsið hefur verið tengt 

hitaveitu HH (við áhleypingu). 
Ef hús er byggt í áföngum hjá notanda sem greiðir orkugjald skv. taxta A.2 eða A.3, 

skal aðeins innheimt orkugjald fyrir áfanga sem tengdir hafa verið veitunni. 

Þegar um er að ræða viðbót við eða stækkun á húsi hjá notanda, sem greiðir orkugjald 

skv. taxta A.2 eða A.3, hefst innheimta orkugjalds af viðbótarrýminu þegar það er fokhelt. 

Notandi, sem greiðir orkugjald skv. taxta A.2 eða A.3 skal tafarlaust tilkynna HH 

skriflega þegar viðbótarhúsnæði eða nýr áfangi, ef hús er byggt í áföngum, er fokhelt og 

hefst gjaldtakan frá og með dagsetningu tilkynningarinnar. Vanræki notandi það er HH 

heimilt að krefja hann um orkugjald fyrir tímann sem það var vanrækt að viðbættum 

leyfilegum dráttarvöxtum. 

Nýr áfangi eða viðbót telst vera tengd veitunni ef áfanginn eða viðbótin nýtir varma 

frá henni með beinum hætti s.s. með ofnum eða blásurum, sem nýta heitt vatn. Sama gildir 

ef upphitun fer fram með óbeinum hætti s.s. ef opið er á milli áfanga eða viðbótarinnar og 

annars hluta húsnæðisins, sem nýtir varma frá veitunni með beinum hætti. 

Orkugjald iðnaðargufu skv. taxta A.4 greiðist fyrir hverja kílówattstund (kWh) sem HH 

lætur notanda í té til iðnaðarnota. Fjöldi kWh, sem notandi greiðir fyrir, er margfeldi 

afltopps, nýtingartíma og orkuverðs. Í orkukaupasamningi skulu vera ákvæði um hvernig 

afltoppur og nýtingartími er mældur eða ákvarðaður. 

Fast gjald (kr/ár) felur í sér kostnað óháðan notkun, m.a. vegna eftirlits og viðhalds 

mælagrinda og bakrennslisloka og útgáfu reikninga. 

A.1 Almenn notkun, dreifikerfi 1. 

Taxti A.1 gildir fyrir alla almenna notkun heits vatns úr dreifikerfi 1. 

A.2 Almenn notkun, dreifikerfi Hl og II. 

Taxti A.2 gildir fyrir alla almenna notkun heits vatns og jarðgufu úr dreifikerfi Il og 
HI. 

A.3 Garðyrkjunotkun, dreifikerfi II. 

Taxti A.3 gildir fyrir notkun í gróðurhúsum garðyrkjustöðva. 

A.4 Iðnaðarnotkun, dreifikerfi Il. 

Taxti A.4 gildir fyrir notkun í iðnaðarhúsum þar sem heitt vatn og jarðgufa úr dreifikerfi 

IH eru notuð til upphitunar húsa og til iðnaðarnota. 

2.2 Heimæðagjald. 

Heimæðagjald skal greitt fyrir hverja heimæð sem tengir húsveitu við dreifikerfi HH. 

Heimæðagjald greiðist þegar umsókn hefur verið samþykkt hjá HH. 

Heimæðagjald skiptist í tvo þætti, fast gjald og rúmmetragjald umfram lágmark.

B.1 Heimæðagjald. 

Hús minni en 2.000 rúmmetrar að utanmáli: 

Fast gjald skal greiða fyrir heimæð að húsi allt að 600 rúmmetrum að stærð og að auki 

rúmmetragjald fyrir hvern rúmmetra umfram 600. 

B.2 Heimæðagjald. 

Hús stærri en 2.000 rúmmetrar að utanmáli: 

Fast gjald skal greiða fyrir heimæð að húsi sem er 2.000 rúmmetrar að stærð eða stærra 

og að auki rúmmetragjald fyrir hvern rúmmetra umfram 2.000. 

Heimilt er að krefja húseiganda um greiðslu aukakostnaðar vegna lagningar heimæðar 

að ósk hans í frosna jörð. 

2.3 Innheimtugjald. 

C.1 Innheimtugjald. 

Undirbúningur um stöðvun afhendingar á heitu vatni eða jarðgufu vegna vanskila 

notanda, telst hafinn við sendingu tilkynningar þess efnis til notandans. Sé slík tilkynning 

send notanda skal hann greiða innheimtugjald vegna kostnaðar við undirbúning stöðvun- 

arinnar, þó að til hennar hafi ekki komið. 

2.4 Lokunargjald. 

D.1 Lokunargjald. 

Komi til stöðvunar afhendingar á heitu vatni eða jarðgufu vegna vanskila notanda skal 

hann greiða lokunargjald vegna kostnaðar við þá framkvæmd. Gjald þetta kemur til viðbótar 

innheimtugjaldi samkvæmt gr. 2.3. 

d. gr. 

Ýmis ákvæði. 

4.1 Gjalddagar og eindagar. 

Gjalddagi er við útgáfu reiknings. Eindagi er einum mánuði eftir útgáfu reiknings. 

4.2 Gjaldskrárbreytingar. 
Heimilt er að breyta gjaldskrá þessari til samræmis við lög og verðbreytingar, enda 

miðist gjaldskráin ætíð við að tekjur HH standi undir rekstri þeirra og aukningu veitu- 
kerfisins. 

4.3 Samþykki og staðfesting. 
Gjaldskrá þessi, A-hluti, staðfestist hér með, samkvæmt orkulögum nr. 58, 29. apríl 

1967, til þess að öðlast þegar gildi og birtist til eftirbreytni öllum þeim sem hlut eiga að 

máli. Jafnframt er felld úr gildi eldri gjaldskrá Veitustofnana Hveragerðis nr. 277, 19. maí 

1994. 

Iðnaðarráðuneytinu, 3. maí 2000. 

F.h.r. 

Guðjón Axel Guðjónsson. 

Katrín Jóhannsdóttir.


